
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
৭১ পঞ্চম অধ্যায় বনভাগ প্রভৃতি স্থানের ব্রাহ্মণ বিবরণ এ শ্রীহট্টের ইতিবৃত্ত
অৰ্দ্ধবঙ্গেশ্বরী পুণ্যশ্লোকা মহারাণী ভবানী, সাবর্বভৌমের প্রতি সন্তুষ্ট হইয়া তাহার ভরণ পোষণের ব্যবস্থা করিয়া দেন। এই সময় শ্রীহট্ট দেশীয় দেওয়ান রামভদ্র’ কাশীতে ছিলেন, তিনি স্বদেশী পণ্ডিতত্রয়কে দেশে আনিতে যত্ন করেন ও মহারাণীর কাছে সেই প্রার্থনা জ্ঞাপন করেন। মহারাণী বিদ্যালঙ্কার ও সাবর্বভৌমকে দেশে যাইতে অনুমতি দেন, কিন্তু কনিষ্ঠ শিরোমণিকে সঙ্গে লইয়া গঙ্গাতীরস্থ বরনগরে গমন করেন;শিরোমণি মহারাণীর বৃত্তিভোগী হইয়া তথায় বাস করিতে থাকেন।
রামভদ্র দেওয়ান, বিদ্যারত্ব ও সাবর্বভৌম সহ দেশে আসিয়া, শ্রীহট্টের নবাব হইতে তাহাদিগকে ব্ৰহ্মত্র দেওয়াইয়া গোধরালিতে স্থাপন করেন; ইহারা যে স্থানে বাস করেন, সে স্থান “ভটের গাও” নামে খ্যাত হয়। কিন্তু এই স্থানে ইহারা স্থায়ী হন নাই, কোন কারণে রূপরাম জানাইয়া গ্রামে চলিয়া
যান ।
রূপরাম সাৰ্ব্বভৌমের জ্যেষ্ঠ পুত্রের নাম রামনাথ, তৎপুত্র রামশঙ্কর, তাহার পুত্র জগন্নাথ; জগন্নাথের পুত্রের নাম কুলচন্দ্র ন্যায়বাগীশ । ন্যায়বাগীশের পুত্ৰ শ্ৰীযুক্ত করুণাময় বিদ্যানিধি হইতে আমরা এই বৃত্তান্ত প্রাপ্ত হইয়াছি।
এ বংশের জনৈক পূৰ্ব্ববৰ্ত্তী লক্ষ্মীপুর হইতে আসিয়া কৌড়িয়ার মদনপুরবাসী হন, তদ্বংশে শুকদেব ভট্টাচায্য নামে এক ব্যক্তি ছিলেন, ইনি কালীজুরী আগমন করেন, ইহার পুত্র শিবশঙ্কর ভট্টাচার্য একজন সিদ্ধ পুরুষ ছিলেন, তিনি ত্রিপুরার মহারাজের পক্ষে তিন মাস কালব্যাপী এক স্বস্ত্যয়ন করিয়া সফলকাম হইয়াছিলেন।”
খালিসা বনভাগের চৌধুরী বংশ
খালিসা বনভাগের ব্রাহ্মণ চৌধুরীদের পূৰ্ব্বপুরুষ দুৰ্ল্লভরাম পণ্ডিত বিশেষ প্রসিদ্ধ ব্যক্তি ছিলেন; তাহার পুত্রের নাম শ্রীরাম পণ্ডিত। শ্রীরামের পুত্র রঘুদেব, তৎপুত্র রামজীবন ইনিই চৌধুরাই সনন্দ লাভ করিয়া খালিসা বনভাগের কতকাংশ প্রাপ্ত হন; ইহার সপ্তম পুরুষে রামশঙ্কর চৌধুরীর উদ্ভব হয়, বামশঙ্কব একজন প্রতাপশালী মিরাশদার ছিলেন;যত কেন ক্ষমতাশালী হউক না, অন্যায় ব্যবহার করিলে তিনি তাহাকে শাস্তি দিতে সাধ্যমত চেষ্টা করিতেন ও প্রায়শঃ কৃতকাৰ্য হইতেন;তাহার ভয়ে সহজে কেহ অন্যায় করিত না,ইহার প্রপৌত্র জীবিত আছেন।
ব্রাহ্মণ শাসনের ভট্টাচায্য বং
ব্রাহ্মণ শাসনের ভট্টাচাৰ্য বংশীযগণ প্রায় ৭/৮ পুরুষ পূৰ্ব্বে সে স্থান বাসী হইয়াছিলেন বলিয়া জানা যায়। আদিশূরের আনীত শাণ্ডিল্য গোত্রীয় ভট্টনারায়ণ বংশোদ্ভব বরাহভট্ট এই বংশের আদি পুরুষ ছিলেন,তাহার বংশীয় রঘুনন্দন মিশ্র পূৰ্ব্বে বরশালায় ছিলেন, তথা হইতে তিনি এ স্থানে আসিয়া বসতি স্থাপন করেন। এক খানা দলিল হইতে অবগত হওয়া যায় যে তিনি পরগণা খিত্তা প্রভৃতি স্থানের রাজপণ্ডিতি পাইয়াছিলেন। রঘুনন্দের পুত্র রামনাথ পিতার মৃত্যুর পর রাজপণ্ডিতি নিযুক্ত হন। রাজপণ্ডিতি
৮ বামভদ্র দেওয়ানের বংশে দিগলী মৌজায শ্রীযুক্ত রমেশচন্দ্র দাস মোক্তাব মহাশয় বৰ্ত্তমান আছেন।
৯ বিদাবিনোদ বংশের অপব এক শাখা লক্ষ্মীপুর হইতে পং ডেওয়াদিতে গমন কবেন, দ্বিতীয় খণ্ডে তদ্বিবরণ কথিত
হইবে।

		 এই পাতা শেষ সম্পাদিত হয়েছে ০২:৪২টার সময়, ১১ জুলাই ২০১৮ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।



		গোপনীয়তার নীতি
	উইকিসংকলন বৃত্তান্ত
	দাবিত্যাগ
	আচরণবিধি
	উন্নয়নকারী
	পরিসংখ্যান
	কুকির বিবৃতি
	মোবাইল সংস্করণ



		[image: Wikimedia Foundation]
	[image: Powered by MediaWiki]





		

	
 

 

		
		

সীমিত বিষয়বস্তুর প্রস্থ সক্রিয় বা নিষ্ক্রিয় করুন







